Perthynas ag eraill

CODI PWYSAU
Thema: 


Cynorthwyo eraill trwy weddi
Cefndir Beiblaidd:
Luc 5:17-26
Cymeriadau:

Pyped 1




Pyped 2
Offer:
Beibl.  Siâp offer codi pwysau cardfwrdd (efallai y bydd angen defnyddio tâp neu gortyn i glymu hwn ar ddwylo Pyped 2
Pyped 1 yn ymddangos gyda’r Beibl ar agor o’i flaen.  Pyped 2 yn dod ato yn cario’r offer codi pwysau.

Pyped 1:

Helo. Beth wyt ti’n ei wneud?

Pyped 2:
Haia.  Dw i’n mynd i ymarfer ychydig wrth godi pwysau.  Beth wyt ti’n ei wneud?
Pyped 1:
Darllen.

Pyped 2:
Byddai’n well i ti wneud ychydig o ymarfer corff yn lle bod â dy drwyn mewn llyfr o hyd. 

Mae (codi’r offer – tuchan fel pe bai’n drwm, gostwng yr offer) 

Codi (eto)

Pwysau (eto)

Yn helpu’r (eto)

Galon (eto)

Ac yn magu cyhyrau (eto)

Ffiw!  Mae hynny’n anodd. 

Pyped 1:
Dw i newydd ddarllen stori am ddynion cryf.
Pyped 2:
Beth?  Yn y Beibl?  O! – wedi bod yn darllen hanes Samson wyt ti?
Pyped 1:
Na.  Dynion cryf ddywedais i.  Pedwar ohonyn nhw.
Pyped 2:
Dw i ddim yn cofio hanes pedwar dyn cryf.  Am bwy wyt ti’n sôn?
Pyped 1:
Pedwar dyn gariodd eu ffrind ar stretsar at Iesu Grist er mwyn iddo gael ei iachau achos ei fod o wedi ei barlysu.  Mae person sy wedi ei barlysu yn “dead weight” wyddost ti. Ac nid jyst cario fo ar hyd stryd wnaethon nhw. Roedd cymaint o bobl yn y tŷ, wnaethon nhw ei gario i fyny’r stepiau i’r to, torri twll y to a gollwng y dyn i lawr.  Fyddet ti’n ddigon cryf i wneud hynny?
Pyped 2:
Na, dw i ddim yn meddwl.  Dim eto, beth bynnag. Mae’r hanes yna yn rhoi ystyr newydd i’r bennill

(canu)


Rho i mi nerth i wneud fy rhan


I gario baich fy mrawd




Mae’n well i ti ddechrau codi pwysau, rhag ofn y bydd gofyn i ti gario ffrind i gael help.

Pyped 1:
Dw i’n cario ffrindiau mewn ffordd arall.
Pyped 2:
Beth wyt ti’n ei feddwl?
Pyped 1:
Dw i’n cario pobl at Iesu, ac at Dduw mewn ffordd arall – mewn gweddi.
Pyped 2:
Gweddi!
Pyped 1:
Ia.  Dw i’n cofio am fy ffrindiau a’r bobl sy mewn angen wrth weddïo drostyn nhw.  Wyt ti’n codi pwysau bob dydd?
Pyped 2:
Ydw.
Pyped 1:
Rydw i’n gweddïo bob dydd hefyd.
Pyped 2:
Mae’n bwysig dal ati i godi pwysau bob dydd yn rheolaidd. Dyna sut mae datblygu cyhyrau mawr.
Pyped 1:
Rhaid i mi ddal ati i gario pobl mewn gweddi at Iesu bob dydd hefyd.  Dw i ddim isio eu gollwng yn sydyn wrth stopio gweddïo drostyn nhw.
Pyped 2:
Hm!  (meddwl) Gwranda!  Beth am ti wneud ychydig o godi pwysau hefo fi er mwyn bod yn fwy ffit, ac fe wna i ymuno hefo ti i weddïo dros bobl eraill.  Wyt ti’n gêm?
Pyped 1:
Gêm.  Ddo i hefo ti i’r gym am hanner awr i ddechrau.  Iawn?
Pyped 2:
OK.  Ffwrdd â ni.  Hwyl bawb!

Exit y ddau

